Cofnodion Cyngor Eglwysi Rhyddion Cymru

Cynhaliwyd cyfarfod o’r uchod ar 21 Tachwedd 2024 yng Ngholeg y Bedyddwyr, Caerdydd.

Yn bresennol: Jill-Hailey Harries, (Llywydd); Simon Walkling, (Cyn Lywydd); Martin Spain, (Trysorydd); Rheinallt Thomas; Eirian Wyn; Ian Morris; Paul Rochester; Aled Davies, Peter Dewi Richards; Kathryn Stowers; Helen Jones (Ysgrifennydd);  Steffan Wiliam (cyfieithydd).

Dros Zoom: Anna Jane Evans; Gareth Morgan Jones; Hedd Wyn Morgan; Irfon Roberts

Ymddiheuriadau: Cynan Llwyd; Gethin Rhys; David Salsbury; Jonathan Roberts; Judith Morris; Dyfrig Rees; Bryn Williams; Anthony Batterton

1. Croeso: Croesawodd y Llywydd bawb i’r cyfarfod gan gynnwys Kathryn Stowers o Fyddin yr Iachawdwriaeth i’w chyfarfod cyntaf. Mae Kathryn yn swyddog Eciwmenaidd Byddin yr Iachawdwriaeth.

2. Defosiwn: Cyflwynodd y Llywydd y Defosiwn gan ddarllen ychydig adnodau o Genesis. Offrymodd weddi ar ein cyfarfod yn gofyn am arweiniad ar ein trafodaethau.

3. Cofnodion: Derbyniwyd cofnodion cyfarfod 21 Mai ag eithrio un pwynt sef i nodi yn glir y gwahaniaeth rhwng Cyngor Ymgynghorol Sefydlog ar Addysg Grefyddol sydd dan weinyddiaeth yr awdurdod lleol a’i gymysgu gyda Cyngor Ysgolion Sul. Nodwyd y dryswch posib. Cynigiwyd derbyn y Cofnodion gan Aled Davies ac eiliwyd gan Peter Dewi Richards.

4. Materion yn codi:
 i. Dogfen Gweinidogaeth Bro
 Wedi darllen neges Judith mynegwyd siom a rhwystredigaeth fod y pwyllgor yn llusgo traed gydag esgusodion bob tro am beidio â gweithredu. Dywedwyd bod rhai pobl ddim am ddogfen weithredol rhwng Cytûn a CERHC a‘r drafodaeth am logo yn llesteirio cyhoeddi. Pwysleisiwyd mai dogfen rhwng pedair enwad oedd hon yn wreiddiol gyda’r gobaith o gydweithio. Awgrymwyd byddai’n werth cyfieithu’r ddogfen at ddefnydd eglwysi anghydffurfiol Seisnig. Cynigiwyd gan Aled Davies a Rheinallt Thomas yn eilio. Pleidleisiwyd yn unfrydol.
	Pwynt gweithredu: Gofynnwyd i’r ddogfen “Gofalaeth Bro i Eglwysi Rhyddion” ddod nôl i’r pwyllgor i ail edrych arni  yng nghyfarfod mis Mai



ii. Diweddariad Casglu Dogfennau
Trosglwyddwyd dau focs yn cynnwys saith ffeil fawr a deunydd cyfrifiadurol i Lyfrgell Cenedlaethol Cymru gan yr Ysgrifennydd ar 16 Mehefin 2024. Mae deunyddiau 2005 – 2008  ar goll ond credir eu bod bellach yn rhan o ddeunydd Cytûn. Diolchwyd i Rheinallt Thomas a’r Ysgrifennydd. Gwerthfawrogwyd bod y dogfennau yn ddiogel ac ar gael i unrhyw waith ymchwil yn y dyfodol.

iii. Y Cyfansoddiad
Diolchwyd i Simon Walkling a Rheinallt Thomas am eu gwaith o adolygu Cyfansoddiad y Cyngor. Derbyniwyd y Cyfansoddiad yn y cyfarfod gan y Cyngor. Bydd Simon yn anfon copi at y Comisiwn elusennau. Bydd Cytûn hefyd  yn derbyn y ddogfen.

5. Adroddiad y Llywydd
i. Mynegodd y Llywydd ei diolch i Simon am ei gyngor ar swyddogaeth y Rôl.
ii. Diolchodd i’r Ysgrifennydd am ei chynrychioli yn y Gwasanaeth Cofio Cenedlaethol ar 10 Tachwedd yng Nghaerdydd.
iii. Cafodd llawer o wahoddiadau eu troi lawr oherwydd digwyddiadau arall.
iv. Roedd hi’n gefnogol i’r llythyr “Cymorth i farw.” Gweler adroddiad Cytûn a gylchredwyd cyn y cyfarfod am fanylion pellach amdano. 
v. Y Llywydd fydd yn gwneud datganiadau ar ran CERHC.
 vi. Awgrymwyd pe bai’r Llywydd yn methu derbyn gwahoddiad dylai rhywun gynrychioli ‘r digwyddiadau ar ran y Cyngor.

6. Adroddiad Cytûn                Cylchredwyd cyn y cyfarfod.          Parch Gethin Rhys
i. Ymddiheuriadau nad oedd neb yn cynrychioli yn y cyfarfod oherwydd cyfarfod pwyllgor ganddynt.
ii. Ymgynghoriad Claddu ac Amlosgfa.
Gofynnwyd a oedd llais gan CERHC ar y cyd neu a oedd pob enwad yn gyfrifol am roi eu barn. Mynegwyd y byddai’n ddoeth i bob capel neu enwad ei drafod. Cafodd Bwletin Cytûn ei ddosbarthu i’r enwadau. Nodwyd bod rheolau gwahanol yng Nghymru a Lloegr. Nodwyd bod Gethin yn gwahodd pobl i gysylltu gydag ef. Dywedodd cynrychiolwyr EBC y bydden nhw’n hapus i godi’r neges ac ymateb. Mae angen gwybodaeth gan fod eglwysi’n cau a rhaid ystyried oblygiadau’r ymgynghoriad i’r dyfodol.
	Pwynt gweithredu: Yr Ysgrifennydd i annog pob enwad i gysylltu gyda Cytûn trwy eu henwadau. 



iii. Cymorth i Farw
Mae drafft ddeddf yn dod o flaen y senedd yn Llundain, dydd Gwener 29 Tachwedd. Does dim llais gan y Grŵp Eglwysi Rhyddion yn Lloegr. Gwnaed Datganiad gan Archesgobion Lloegr – Anglicanaidd a Phabyddol. Nodwyd bod Cymedrolwr, yr Eglwysi Rhyddion Parchedig Dr Helen Cameron hefyd wedi arwyddo’r llythyr Datganiad.
	Pwynt gweithredu: Yr Ysgrifennydd i gylchredeg y Llythyr at aelodau‘r Cyngor.



7. Hyfforddiant:
Dros y blynyddoedd, bu hyfforddiant yn cael ei gyflwyno i ddarpar fyfyrwyr ymhlith yr enwadau unigol. Bellach, ceir hyfforddiant yn y Gymraeg ar draws yr enwadau allan o Goleg Bedyddwyr Caerdydd ac mae hefyd cydweithio gyda Chanolfan Padarn Sant. Mae’r Ffederasiwn Cynulleidfaol yn dal i ddarparu hyfforddiant uniongyrchol trwy eu henwad.

8. Adroddiadau
1. Cyngor Ysgolion Sul.                                         Aled Davies
 i. Medalau Gee – Bu cyflwyno’r Medalau yn rhan o swyddogaeth y Cyngor ers 2017. Bydd 4 yn cael eu cyflwyno yn y Tabernacl, Caerdydd ddydd Sul, 24 Tachwedd ac 1 ym Mhrestatyn ar 1 Rhagfyr. Gwobrwywyd 15 eleni.
Mae Teulu Gee yn dal yn weithredol ac yn gymorth i dalu am y cyflenwad o fedalau fel bo’r angen. Trosglwyddwyd arian i Gyngor Ysgolion Sul pan roddwyd y gwobrau i’w gofal. Mae’r Cyngor yn ail fuddsoddi’r arian er fod y Gronfa gwreiddiol wedi cau. Yn lle dau gyfarfod y flwyddyn – un yn y Gogledd a’r llall yn y De fel a fu yn y gorffennol, mae’r Cyngor yn cyflwyno’r gwobrau yn lleol ac mae hyn yn ddathliad sy’n berthnasol i’r gymuned. Dyddiad cau enwebi bob blwyddyn ydy 30 Mehefin.

ii. Cynllun Gwaith
Dros y 5 mlynedd diwethaf y strategaeth oedd darparu 5 gwefan. Trawsnewidiwyd y gwefannau fel rhestrwyd isod.
a. Gwefan Cyngor Ysgolion Sul
b. gair.cymru – adnoddau Cristnogol i lawrlwytho a cheir cannoedd o wersi defosiynol ac astudiaeth  Feiblaidd arno
c. beibl.net – cyfieithiad Arfon Jones
ch. gobaith.cymru – awdurdodi emynau/ caneuon Cymraeg gan gynnwys e.e. Hillsong
d. cristnogaeth.cymru - gwybodaeth am fudiadau ac enwadau - i ddarganfod mwy am Gristnogaeth, am eglwysi, capeli a mudiadau eglwysig cyfoes a gwybodaeth sy’n sôn  am dementia, amaeth, mudiadau dyngarol ayyb.
Gofynnwyd am wybodaeth ar CERHC. Mae’r adnoddau yn cynrychioli popeth sy’n ymwneud â Christnogaeth yng Nghymru heddiw. Gofynnwyd a fyddai’n bosibl i gael y fath adnoddau yn Saesneg ac a fyddai Cytûn yn fodlon ariannu hwn. Dwedwyd nad oedd Cronfa penodol ar gael gan unrhyw gorff i’w ariannu.

iii. Gwaith y dyfodol – 2 flynedd nesaf.
a. Bydd y gwaith yn parhau a’r prif ddatblygiad bydd helpu eglwysi i gysylltu gydag ysgolion lleol. Esboniodd Aled ei bod yn ofid fod plant yn ein cymunedau yn colli allan ar y ddarpariaeth hon gan nad ydynt yn rhan o gymuned ffydd. Byddai’r cyswllt yn arfogi pobl / eglwysi gydag ysgolion.

b. Mae Mudiad Addysg Cristnogol wedi dirwyn ei waith i ben yn ystod yr Haf. Cafodd swm o arian ei gyflwyno i Cyngor Ysgolion Sul er mwyn cyflwyno Cristnogaeth mewn ysgolion. Mae dogfen ar Cysylltu Eglwys ac Ysgol gan Vaughan Salisbury eisoes yn bodoli ac yn werthfawr.

Diolchwyd i Aled am ei egni dros weithio i Cyngor Ysgolion Sul ers 1989 ac heb dderbyn na gofyn am gyfnod Sabothol. Bydd Aled yn cymryd cyfnod haeddiannol i ffwrdd o fis Medi tan Tachwedd 2025.

Bu farw y Llywydd Anrhydeddus, Elizabeth James, yn ddiweddar a’r Llywydd Anrhydeddus newydd ydy Rheinallt Thomas. Dymunwyd yn dda iddo. 
Cynigiodd Peter ac eiliwyd gan Eirian Wyn ein bod yn anfon gwybodaeth am CERHC at Aled. Cytunwyd yn unfrydol. Caiff ei drafod yng nghyfarfod mis Mai.

	[bookmark: _Hlk196906161]Pwynt gweithredu: Trafod cynnwys erthygl am CERHC i anfon i CYS yng nghyfarfod Mai.



Gadawodd Aled y cyfarfod i fynd i gyfarfod Cytûn.

2. Addysg
Doedd dim adroddiad. Deallwyd nad oedd enwebiad oddi wrth EBC ar hyn o bryd i lenwi’r bwlch a adwyd gan Vaughan Salisbury.

3. Trysorydd                                         Martin Spain        cylchredwyd adroddiad cyn y cyfarfod
1. Yn ei gyflwyniad soniodd y Trysorydd pe bai rhywun am wybodaeth ganddo neu cysylltu ag ef mae dolen ar “One Drive”. Gellid anfon manylion costau a theithio ato.
2. Gan mai’r Trysorydd ydy’r unig un sy’n gallu arwyddo sieciau ar hyn o bryd mynegodd byddai’n hapusach i gael ail lofnodydd ac mae’n aros i’r Banc ychwanegu enw’r Ysgrifennydd. Dywedodd fod y cyn Lywydd hefyd yn medru arwyddo pe bai angen.
3. Bydd angen talu cost o fod yn aelod o Cyngor Rhyng-ffydd Cymru eleni dros y 3 mlynedd diwethaf - £150, hyn o achos problem technegol gyda’r Banc. Y Llywydd ydy cynrychiolydd y pwyllgor ar y sefydliad hwn. 
4. Derbyniwyd adroddiad y Trysorydd.
4. Enwadau
Undeb Bedyddwyr Cymru                                                Eirian Wyn ar ran Judith Morris
1. Cynadleddau Blynyddol - Cynhaliwyd cyfarfodydd hynod fendithiol yr Adran Gymraeg yng Nghroesgoch, Sir Benfro ym mis Mehefin pan urddwyd y Parchg Geraint Morse fel y Llywydd. Roedd yna gydbwysedd hyfryd rhwng y cyfarfodydd ffurfiol a’r cyfleoedd i gymdeithasu.
2. Momentum: Yn ogystal roedd cyfarfod Momentum ar y cyd gyda’r South Wales Baptist Association, Coleg Bedyddwyr Cymru a’r BMS a gynhaliwyd yng Nghanolfan yr Halliwell ym Mehefin wedi denu tua 200 o bobl. Urddwyd y Parchg Maggie Rich yn Llywydd yr Adran ddi-Gymraeg yn Sarn ym mis Gorffennaf ac yr oedd hwnnw yn gyfarfod bendithiol hefyd. 
3. Cyfarfodydd 2025: Mae’r paratoadau ar waith ar gyfer y Cynadleddau Blynyddol 2025. Cynhelir cyfarfodydd yr Adran Gymraeg yn Llundain, Momentum yng Nghaerfyrddin a chyfarfod busnes yr Adran ddi-Gymraeg yn Sandy Hill, Sir Benfro. 
4. Apêl Cymorth Cristnogol - Mae’r Apêl yn mynd yn ei flaen a chynhaliwyd Her Cerdded sef cerdded hyd Cymru a Zimbabwe, pellter o 750 o filltiroedd. Roedd sawl Eglwys wedi cymryd rhan ac fe lwyddwyd i gyrraedd y nod a bellach rydym yn gobeithio y bydd yr Eglwysi yn cyfrannu’n hael  i’r apêl pwysig hwn. 
5. Gofynion y Dyfodol - Mae’r gwaith o ymateb i anghenion y dyfodol yn parhau ac rydym yn bwrw ymlaen gyda’r gwaith mewn partneriaeth â’r Cymanfaoedd o sefydlu Sefydliad Corfforedig Elusennol Rhanbarthol (CIO’s) er mwyn cynorthwyo’r Eglwysi, y Cymanfaoedd a’r Undeb i ymateb i’r heriau cenhadol sydd yn ein hwynebu. Cynhaliwyd nifer o gyfarfodydd ymgynghorol cadarnhaol yn ystod y flwyddyn. 
6. Coleg y Bedyddwyr Caerdydd - Rydym yn falch iawn o’r cyfle i gydweithio mewn partneriaeth gydag Undeb yr Annibynwyr Cymraeg, Eglwys Bresbyteraidd Cymru a Choleg Bedyddwyr Caerdydd i sicrhau darpariaeth Gymraeg ar gyfer ein myfyrwyr gweinidogaethol. Mae hyn wedi bod yn enghraifft hyfryd o gydweithio ac edrychwn ymlaen at weld y ddarpariaeth Gymraeg yn y Coleg yn cynyddu ac yn mynd o nerth i nerth.
7. Cennad - Enghraifft arall o gydweithio yw’r bartneriaeth sy’n bodoli rhwng Undeb Bedyddwyr Cymru ag Eglwys Bresbyteraidd Cymru mewn perthynas â’r cyhoeddiad Cennad sydd yn ymddangos yn wythnosol ar y we. 
8. Esgyn - Cynhaliwyd penwythnos ar gyfer plant a phobl ifainc yn gynharach eleni yn y Rock Centre, Treharris ac mae un arall wedi’i threfnu ar gyfer y penwythnos nesaf. Mae hyn wedi bod yn fenter da i gynnig cyfleoedd i Eglwysi lle efallai y mae ond un neu ddau o blant/pobl ifainc yn cyfarfod ac iddynt fod yn rhan o rywbeth mwy ac i gwrdd â phlant/pobl ifainc o’r un oedran sydd yn yr un sefyllfa. Mae’r gwaith yma wedi bod yn hynod galonogol nid yn unig oherwydd yr ymateb cadarnhaol a’r gefnogaeth gan yr Eglwys ar Cymanfaoedd ond am fod y gweithgareddau yn cael eu cynnal yn ddwyieithog.  

Cymorth i Farw - Yng nghyfarfod o Gyngor Unedig UBC a gynhaliwyd wythnos ddiwethaf, cytunwyd i rannu’r datganiad canlynol mewn perthynas â’r ddadl ‘Cymorth i Farw’:
Mae Cyngor Unedig Undeb Bedyddwyr Cymru yn galw ar holl eglwysi UBC i weddïo dros y trafodaethau sy’n cael eu cynnal ar hyn o bryd yn San Steffan mewn perthynas â’r ddadl 'Cymorth i Farw‘. Cydnabyddwn bod y mater hwn yn un anodd a sensitif ac yn ennyn ymatebion gwahanol iawn gan Gristnogion ar draws y wlad. Erfyniwn felly ar ein Heglwysi i weddïo’n ddwys dros ein cynrychiolwyr gwleidyddol a fydd yn gorfod penderfynu yn y pen draw a ddylid rhoi yr hawl i ddarparu cymorth i farw neu beidio. Gweddïwn y bydd yr Aelodau Seneddol yn gwrando’n ofalus ar bob llais ac y bydd Duw yn bendithio’r ddadl â’i ddoethineb a’i arweiniad. 

Undeb Annibynwyr Cymraeg.                                       Gareth Morgan Jones
1. Cyfarfodydd Blynyddol: Cynhaliwyd hwn yng Ngholeg Prifysgol De Cymru, Trefforest ym mis Gorffennaf gyda’r Parchedig Jeff Williams yn cychwyn ail flwyddyn ei Lywyddiaeth a chafwyd anerchiad rymus, cyfoes ganddo o’r Gadair. Bydd cyfarfod 2025 yn Nant Gwrtheyrn a’r Parchedig Owain Llŷr Evans bydd yn esgyn i’r Lywyddiaeth.
2. Arolwg: Mae wedi cymryd lle yn ddiweddar ar hanes cyfredol yr eglwysi ac adroddwyd 3 phwynt am yr eglwysi: 1. Wedi blino 2. Diffyg diwinyddiaeth 3. Rhy barod i edrych nôl i’r gorffennol.
3. Apêl Ffynhonnau Byw: Mae hwn yn codi arian i Colombia ac yn rhedeg tan ddiwedd y flwyddyn.
4. Y Tyst: Mae’r aelodau’n falch o’i dderbyn ond does dim penderfyniad eto i’w osod ar y we.
5. Carwyn Siddall: Parchedig Carwyn Siddall sy bellach yn trefnu hyfforddiant arweinwyr eglwys. Pobl ydy rhain sy efallai yn arwain eu heglwysi a / neu yn bregethwyr cynorthwyol.
6. Ymgeisydd: Mae Sian Meinir o Benarth wedi cyflwyno ei hunan fel ymgeisydd i’r weinidogaeth. 

NODER: Mae’n llawenydd gan Undeb yr Annibynwyr Cymraeg gyhoeddi bod y Parchg Jill-Hailey Harries wedi ei phenodi yn Swyddog Elusen ac Eiddo 

Methodistiaid                                                                    Ian Morris                                     
1. Mae lleihad yn yr aelodaeth. Mae’r eglwys yn falch iawn o’i blaengaredd i ddatblygu a hysbysu ei bod yn gweithio tuag at fod yn Eco Eglwys. Y bwriad yw bod yn enwad Eco erbyn 2032 fel yr eglwys Unedig Ddiwygiedig. Mae’r Synod wedi pasio hyn.
2. Mae’r enwad yn gweld pwysigrwydd cynnal gweinidogion ordeiniedig a’r gweinidogion lleyg.
3. Mae cynllun ar y ffordd i rannu gweinidogaeth yng nghanolbarth Cymru lle mae eglwysi bach o bob enwad ar wasgar. 
4. Mae Polisi Gofal Pobl Bregus yn cael ei ddiwygio.
5. Ni cheir prosiectau gwario ar adeiladau ond gellid dechrau cenhadaeth newydd fel atyniad i ddenu pobl newydd. Mae un yn y Gogledd yn barod lle mae pobl sy’n dysgu Cymraeg yn dod at ei gilydd i ymarfer yr iaith mewn awyrgylch Gristnogol Cymreig. Mae trefn syml wedi newid i ddathlu’r Cymun sy’n gymorth i ddysgwyr i ddilyn.
6. Ym Mhenybont, mae Rachel Weaver yn cysylltu gyda phobl sy’n aelodau mewn eglwysi ac yn cynnig cynnal gwasanaethau Cymraeg iddynt er mwyn eu tynnu nhw nôl i addoli eto. Soniodd hefyd lle bynnag nad oedd darpariaeth Oedfaon Cymraeg mewn ardal, gellid cynnal cyfarfodydd i ddefnyddio’r iaith. Gobeithir dilyn syniad John Miller – “Church Without Walls” – sy’n defnyddio caffi’s, cymunedau cymdeithasol ond nid adeiladau eglwysig.

Eglwys Bresbyteraidd Cymru                                              Hedd Wyn Morgan
1. Dywedodd eu bod fel enwad mewn cyfnod o drawsnewid. Gohiriwyd sawl cyfarfod oherwydd aelodaeth hŷn am ryddhau o’u dyletswyddau ac angen gwaed ifancach i weithredu.
2. Coleg Bala – yn cael ei ariannu ac yn gwneud gwaith da gydag ieuenctid. Cwestiwn oesol i’r enwad fel eraill ydy sut y gellir cysylltu ieuenctid gyda chapeli. Mae angen i’r capeli i newid eu ffordd o weithredu. Mae enghreifftiau o ddechrau capeli newydd ond mae’n anodd pontio rhwng yr hen a’r newydd.
3. Mae’r enwad yn cael anhawster i lenwi swyddi gweigion – mae 6 swydd Cymraeg eu hiaith angen llenwi ar hyn o bryd. Mae gofal adeiladau yn broblem a’r eglwys methu cael y Cynghorau lleol i gynorthwyo. 
Mae hyfforddiant wedi symud i Goleg Bedyddwyr, Caerdydd ac mae’r enwad yn ddiolchgar iawn am y cyrsiau Cymraeg newydd a gynigir. Mae angen hyblygrwydd i ddod â gweinidogaeth newydd. Er y sialensau mae’n adeg cyffrous wrth edrych i’r dyfodol.

Eglwys Unedig Ddiwygiedig                                                     Simon Walkling
1. Mae Adolygiad yn parhau i fywyd eglwys Mae’r enwad yn rhannu adnoddau rhwng yr eglwysi sy mewn mannau cyfoethog a rhai sy mewn ardaloedd tlawd, difreintiedig.
2. Mae’r enwad yn rhyddhau pwysau cydymffurfio o fewn yr enwad fel bod eraill yn gallu rhannu eu cenhadaeth.
3. Mae Cyngor Cenhadaeth y Byd – “Council of World Mission” yn ceisio darganfod ffordd i ymateb i broblem caethwasiaeth y gorffennol.

Ffederasiwn Cynulleidfaol                                                            Martin Spain
1. Mae’r Ffederasiwn yn chwilio am Weinidog Eciwmenaidd am gyfnod o 7 mlynedd i edrych ar ôl prosiectau. 
2. Mae‘r enwad yn awyddus i gael presenoldeb Gweinidog yng nghanolbarth Cymru ac efallai bydd hyn yn golygu ymgynghori gyda’r EBC a’r Bedyddwyr yn yr ardal. Mae enghraifft dda o gydweithio yn Aberhonddu gyda chapel y “Plough” a’r Bedyddwyr, lle mae 7/8 o eglwysi ar wasgar.  Mae trefniadau arall yn ardal Cwm Camlas sy’n rhan o ofalaeth Bannau Brycheiniog ac yno mae gwr a gwraig yn rhannu Gweinidogaeth.
3. Mae newid cynrychiolwyr i Cyngor Eglwysi Rhyddion Cymru. Mae Anthony Batterton sy’n wreiddiol o’r Unol Daleithiau ac yn weinidog yn Tabernacl, Hwlffordd, wedi cymryd drosodd oddi wrth Dawn a Brendan Mason.
4. O fewn prosiectau mae llwyddiant ac ymrafael. Mae Ffederasiwn Cynulleidfaol yn hyfforddi Gweinidogion eu hunan wrth ddilyn cwrs “Athrofa Cynulleidfaol Diwinyddiaeth Ymarferol”. Byddai’r Ffederasiwn yn hoffi cael trafodaeth am y ffordd ymlaen gyda Coleg Bedyddwyr, Caerdydd am y weinidogaeth yng Nghymru. Mae’r Athrofa yn cael ei gynnal fel Ymddiriedolaeth.

Byddin yr Iachawdwriaeth                                                            Kathryn Stowers
1. Mae dathliadau 150 oed o’u gwaith yng Nghymru wedi cymryd lle. Mae 2 swyddog newydd yng Nghaerdydd ac yn Llanelwy. Mae’r Fyddin yn chwilio am lefydd newydd i ddangos eu presenoldeb ond mae ardaloedd y wlad yn tueddu i fod yn ynysig. Bu’r Fyddin yn y Sioe Fawr yn Llanelwedd yn yr Haf ac yn yr Eisteddfod Genedlaethol ym mis Awst.
2. Mae newid wedi bod yn arweinyddiaeth yng Nghymru – Jonathan Roberts ydy’r Prif weithredwr Eciwmenaidd. Mae e wedi gweithio mewn swydd tebyg yn Lloegr. Mae ei brofiad yn werthfawr i’r gofynion yng Nghymru.
3. Cymorth i Farw – bu’r Fyddin trwy broses yn Ynys Manaw ac yn edrych ar yr hyn sy’n digwydd yn yr Alban. Mae nhw yn edrych ar y gofynion yng Nghymru a Lloegr. Mae nhw’n ymwybodol bod llais gan bawb. 
4. Mae Byddin yr Iachawdwriaeth yn ceisio recriwtio swyddog newydd yng ngorllewin Cymru Mae ‘r aelodaeth presennol yn hŷn ac maent yn edrych ar y broses o ddirnad eu presenoldeb yn Rhydaman gan eu bod yn ymwybodol o’r angen sy gan Ieuenctid yn y dref yn arbennig wedi digwyddiad trist yn yr Ysgol Gyfun nôl yn y Gwanwyn.
5. Mae swyddogion yn Dinbych y Pysgod a bellach yn edrych i weld beth sy’n digwydd ar ochr Orllewinol Penfro. Mae’r Byddin yn ceisio recriwtio rhaglen “Starfish” ac am fentora yn yr ysgolion. Mae nhw’n gobeithio cyflogi swyddog yng Ngwent cyn hir. Mae pwysau ar y canolfannau a lle bu 24 swyddog 7 sydd wedi dod i’w cynorthwyo a 5 newydd eleni. 
6. Mae Byddin yr Iachawdwriaeth yn cynnig gweinidogaeth gwahanol.

Diolchodd y Llywydd i’r enwadau i gyd am eu hadroddiadau. Gwerthfawrogwyd y cyfle i rannu yr hyn sy’n digwydd gyda phob un.
9. Grŵp Eglwysi Rhyddion                                                            Paul Rochester
1. Roedd Paul yn annog yr eglwysi i wneud mwy gyda’i gilydd a mynd i’r afael gyda materion yn lle bod ar wahân ac yn annibynnol. Mynegodd y gellid cynorthwyo mwy gyda’n gilydd nag ar wahân. 
2. Addysg - Yn Lloegr, mae adolygiad o Cwricwlwm addysg grefyddol. Mae Grŵp Eglwysi Rhyddion yn cefnogi ‘r adolygiad ond yn dangos consyrn am yr hawl i dynnu plentyn allan o wersi.  Dywedwyd bod y Cwricwlwm wedi newid yng Nghymru ac mae Addysg Grefyddol  wedi ei integreiddio i Crefydd, Gwerthoedd a Moeseg ac felly mae tynnu nôl o wersi ddim yn gallu digwydd fel dadl.
3. Carchar – Yr  Arglwydd Timpson ydy Gweinidog carchar, Parôl ac Adsefydlu gan y Llywodraeth. Mae e’n cefnogi  carchardai sy’n cynnig cyrsiau addysgol  fel y gallai carcharor gynnig am waith wedi gadael y carchar. Mae’r Welcome  Directory yn cefnogi hyn. Mae’r eglwysi hefyd  yn ystyried dilyn ac yn cefnogi diwygio. 
4. Enwadau newydd – Mae “Vineyard” a‘r “Redeemed Church of God” bellach yn aelod o’r grŵp. Yn bresennol mae 28 enwad yn perthyn i GERH. Nid ydy’r Vineyard yn cael trafferthion dirywiad yn eu heglwysi fel yr enwadau traddodiadol a gobeithir y ceid mewnwelediad a fydd o fudd a rhannu syniadau yn y dyfodol.
5. Cymorth i Farw. Bydd yr Ysgrifennydd yn anfon allan llythyr a baratowyd ac yn enw GERh wedi ei arwyddo gan yr Archesgobion ac yn cynnwys Dr Helen Cameron, Cymedrolwr GERh. Mae’n delio gyda phobl bregus a sancteiddrwydd bywyd.

10. UFA 
Diolchwyd i Parch Peter Dewi Richards am ei wasanaeth i’r Cyngor wedi iddo hysbysu yn y cyfarfod mai hwn oedd ei gyfarfod olaf. Bu’n Ysgrifennydd UBC, yn Ysgrifennydd a Llywydd CERHC. Diolchodd y Llywydd presennol iddo am ei waith ar hyd y blynyddoedd.

Dyddiad cyfarfod nesaf Dydd Mawrth, 13 Mai 2025.

Cyd-adroddwyd y gras i orffen y cyfarfod.                                                                                
Gorffennwyd y cyfarfod am 1.00yp. a chafwyd amser i gymdeithasu dros ginio.                       (HMJ)

